
Shankara’s LakShmi-Nrisinha Karunarasa or Karavalamba Stotra

ஶ்ரீலக்ஷ்மீந்ரு’ஸிம்ஹகருணாரஸ அத²வா
கராவலம்ப³ஸ்தோத்ரம்

ஶ்ரீமத்பயோநிதி⁴நிகேதநசக்ரபாணே
போ⁴கீ³ந்த்³ரபோ⁴க³மணிராஜிதபுண்யமூர்தே ।
யோகீ³ஶ ஶாஶ்வத ஶரண்ய ப⁴வாப்³தி⁴போத
லக்ஷ்மீந்ரு’ஸிம்ஹ மம தே³ஹி கராவலம்ப³ம் ॥ 1॥
ப்³ரஹ்மேந்த்³ரருத்³ரமருத³ர்ககிரீடகோடி-
ஸங்க⁴ட்டிதாங்க்⁴ரிகமலாமலகாந்திகாந்த ।
லக்ஷ்மீலஸத்குசஸரோருஹராஜஹம்ஸ
லக்ஷ்மீந்ரு’ஸிம்ஹ மம தே³ஹி கராவலம்ப³ம் ॥ 2॥
ஸம்ஸாரகோ⁴ரக³ஹநே சரதோ முராரே
மாரோக்³ரபீ⁴கரம்ரு’க³ப்ரசுரார்தி³தஸ்ய । var ம்ரு’க³ப்ரவரர்தி⁴தஸ்ய
ஆர்தஸ்ய மத்ஸரநிதா³க⁴ஸுது:³கி²தஸ்ய var நிதா⁴க⁴நிபீட³தஸ்ய
லக்ஷ்மீந்ரு’ஸிம்ஹ மம தே³ஹி கராவலம்ப³ம் ॥ 3॥
ஸம்ஸாரகூபமதிகோ⁴ரமகா³த⁴மூலம்
ஸம்ப்ராப்ய து:³க²ஶதஸர்பஸமாகுலஸ்ய ।
தீ³நஸ்ய தே³வ க்ரு’பயா பத³மாக³தஸ்ய var ஶரணாக³தஸ்ய
லக்ஷ்மீந்ரு’ஸிம்ஹ மம தே³ஹி கராவலம்ப³ம் ॥ 4॥
ஸம்ஸாரஸாக³ரவிஶாலகராலகால-

நக்ரக்³ரஹக்³ரஸிதநிக்³ரஹவிக்³ரஹஸ்ய । var க்³ரஹக்³ரஸந
வ்யக்³ரஸ்ய ராக³நிசயோர்மிநிபீடி³தஸ்ய var ராக³லஸதூ³ர்நமிநி
லக்ஷ்மீந்ரு’ஸிம்ஹ மம தே³ஹி கராவலம்ப³ம் ॥ 5॥
ஸம்ஸாரவ்ரு’க்ஷமக⁴பீ³ஜமநந்தகர்ம-
ஶாகா²யுதம் கரணபத்ரமநங்க³புஷ்பம் ।
ஆருஹ்ய து:³க²ப²லிதம் சகிதம் த³யாலோ var து:³க²ஜலதௌ⁴ பததோ

லக்ஷ்மீந்ரு’ஸிம்ஹ மம தே³ஹி கராவலம்ப³ம் ॥ 6॥
ஸம்ஸாரஸர்பவிஷதி³க்³த⁴மஹோக்³ரதீவ்ர- var (க⁴நவக்த்ர)(விஷத³ஷ்ட)ப⁴யோக்³ரதீவ்ர
த³ம்ஷ்ட்ராக்³ரகோடிபரித³ஷ்டவிநஷ்டமூர்தே: । var த³ம்ஷ்ட்ராகராலவிஷத³க்³த⁴
நாகா³ரிவாஹந ஸுதா⁴ப்³தி⁴நிவாஸ ஶௌரே
லக்ஷ்மீந்ரு’ஸிம்ஹ மம தே³ஹி கராவலம்ப³ம் ॥ 7॥
ஸம்ஸாரதா³வத³ஹநாகரபீ⁴கரோக்³ர- var தா³வத³ஹநாதுரபீ⁴கரோரு-

ஜ்வாலாவலீபி⁴ரதித³க்³த⁴தநூருஹஸ்ய । var அபி⁴த³க்³த⁴
த்வத்பாத³பத்³மஸரஸீருஹமாக³தஸ்ய var ஸரஸீம்ஶரணாக³தஸ்ய,ருஹமஸ்தகஸ்ய
லக்ஷ்மீந்ரு’ஸிம்ஹ மம தே³ஹி கராவலம்ப³ம் ॥ 8॥
ஸம்ஸாரஜாலபதிதஸ்ய ஜக³ந்நிவாஸ
ஸர்வேந்த்³ரியார்த²ப³டி³ஶாக்³ரஜ²ஷோபமஸ்ய । var ப³டி³ஶஶ்வஜ²ஷாத்மநஶ்ச
ப்ரோத்கம்பிதப்ரசுரதாலுகமஸ்தகஸ்ய var ப்ரோத்தம்பி³த
லக்ஷ்மீந்ரு’ஸிம்ஹ மம தே³ஹி கராவலம்ப³ம் ॥ 9॥
ஸம்ஸாரபீ⁴கரகரீந்த்³ரகராபி⁴கா⁴த-
நிஷ்பீட்³யமாநவபுஷ:ஸகலார்திநாஶ । var கலார்தி⁴தஸ்ய
ப்ராணப்ரயாணப⁴வபீ⁴திஸமாகுலஸ்ய
லக்ஷ்மீந்ரு’ஸிம்ஹ மம தே³ஹி கராவலம்ப³ம் ॥ 10॥
அந்த⁴ஸ்ய மே ஹ்ரு’தவிவேகமஹாத⁴நஸ்ய
சோரைர்மஹாப³லிபி⁴ரிந்த்³ரியநாமதே⁴யை: ।
மோஹாந்த⁴காரகுஹரே விநிபாதிதஸ்ய
லக்ஷ்மீந்ரு’ஸிம்ஹ மம தே³ஹி கராவலம்ப³ம் ॥ 11॥
லக்ஷ்மீபதே கமலநாப⁴ ஸுரேஶ விஷ்ணோ
வைகுண்ட² க்ரு’ஷ்ண மது⁴ஸூத³ந புஷ்கராக்ஷ ।
(பாட²பே⁴த³- யஜ்ஞேஶ யஜ்ஞ மது⁴ஸூத³ந விஶ்வரூப ।)
ப்³ரஹ்மண்ய கேஶவ ஜநார்த³ந வாஸுதே³வ
தே³வேஶ தே³ஹி க்ரு’பணஸ்ய கராவலம்ப³ம் ॥ 12॥
யந்மாயயார்ஜிதவபு:ப்ரசுரப்ரவாஹ-

மக்³நார்த²மத்ர நிவஹோருகராவலம்ப³ம் ।
லக்ஷ்மீந்ரு’ஸிம்ஹசரணாப்³ஜமது⁴வ்ரதேந
ஸ்தோத்ரம் க்ரு’தம் ஸுக²கரம் பு⁴வி ஶங்கரேண ॥ 13॥

There are variations of verses and sequence in different texts.

The additional verses are given below.

ஸம்ஸாரஸாக³ரநிமஜ்ஜநமுஹ்யமாநம்
தீ³நம் விலோகய விபோ⁴ கருணாநிதே⁴ மாம் ।
ப்ரஹ்லாத³கே²த³பரிஹாரபராவதார
லக்ஷ்மீந்ரு’ஸிம்ஹ மம தே³ஹி கராவலம்ப³ம் ॥ 14॥
ப³த்³த்⁴வா க³லே யமப⁴டா ப³ஹு தர்ஜயந்த:
var ப⁴த்³வாகஶைர்யநுப⁴டாப³ஹுப⁴ர்த்ரு’யந்தி
கர்ஷந்தி யத்ர ப⁴வபாஶஶதைர்யுதம் மாம் ।
var கர்ஷந்தி யத்ர பதி² பாஶஶதைர்யதா² மாம்
ஏகாகிநம் பரவஶம் சகிதம் த³யாலோ
லக்ஷ்மீந்ரு’ஸிம்ஹ மம தே³ஹி கராவலம்ப³ம் ॥ 15॥
ஏகேந சக்ரமபரேண கரேண ஶங்க²-
மந்யேந ஸிந்து⁴தநயாமவலம்ப்³ய திஷ்ட²ந் ।
வாமேதரேண வரதா³ப⁴யபத்³மசிஹ்நம் var வரதா³ப⁴யஹஸ்தமுத்³ராம்
லக்ஷ்மீந்ரு’ஸிம்ஹ மம தே³ஹி கராவலம்ப³ம் ॥ 16॥
ப்ரஹ்லாத³நாரத³பராஶரபுண்ட³ரீக-
வ்யாஸாதி³பா⁴க³வதபுங்க³வஹ்ரு’ந்நிவாஸ ।
var வ்யாஸாம்ப³ரீஷ ஶுகஶௌநக ஹ்ரு’ந்நிவாஸ
ப⁴க்தாநுருக்தபரிபாலநபாரிஜாத
லக்ஷ்மீந்ரு’ஸிம்ஹ மம தே³ஹி கராவலம்ப³ம் ॥ 17॥
ஸம்ஸாரயூத² க³ஜஸம்ஹதிஸிம்ஹத³ம்ஷ்ட்ரா
பீ⁴தஸ்ய து³ஷ்டமைதை³த்ய ப⁴யங்கரேண ।
ப்ராணப்ரயாண ப⁴வபீ⁴தி நிவாரணேந
லக்ஷ்மீந்ரு’ஸிம்ஹ மம தே³ஹி கராவலம்ப³ம் ॥ 18॥
லக்ஷ்மீந்ரு’ஸிம்ஹசரணாப்³ஜமது⁴வ்ரதேந
ஸ்தோத்ரம் க்ரு’தம் ஶுப⁴கரம் பு⁴வி ஶங்கரேண ।
யே தத்பட²ந்தி மநுஜா ஹரிப⁴க்தியுக்தா-
ஸ்தே யாந்தி தத்பத³ஸரோஜமக²ண்ட³ரூபம் ॥ 19॥

ஆத்³யந்தஶூந்யமஜமவ்யயமப்ரமேய-
மாதி³த்யருத்³ரநிக³மாதி³நுதப்ரபா⁴வம் ।
த்வாம்போ⁴தி⁴ஜாஸ்ய மது⁴லோலுபமத்தப்⁴ரு’ங்கீ³ம்
லக்ஷ்மீந்ரு’ஸிம்ஹ மம தே³ஹி கராவலம்ப³ம் ॥ 20॥
வாராஹ-ராம-நரஸிம்ஹ-ரமாதி³காந்தா
க்ரீடா³விலோலவிதி⁴ஶூலிஸூரப்ரவந்த்³ய! ।
ஹம்ஸாத்மகம் பரமஹம்ஸ விஹாரலீலம்
லக்ஷ்மீந்ரு’ஸிம்ஹ மம தே³ஹி கராவலம்ப³ம் ॥ 21॥
ஸ்வாமீ ந்ரு’ஸிம்ஹ:ஸகலம் ந்ரு’ஸிம்ஹ:

மாதா ந்ரு’ஸிம்ஹஶ்ச பிதா ந்ரு’ஸிம்ஹ: ।
ப்⁴ராதா ந்ரு’ஸிம்ஹஶ்ச ஸகா² ந்ரு’ஸிம்ஹ:

லக்ஷ்மீந்ரு’ஸிம்ஹ மம தே³ஹி கராவலம்ப³ம் ॥ 22॥
ப்ரஹ்லாத³மாநஸஸரோஜவாஸப்⁴ரு’ங்க³!
க³ங்கா³தரங்க³த⁴வளாங்க³ ரமாஸ்தி²தாங்க! ।
ஶ‍்ரு’ங்கா³ர ஸுந்த³ரகிரீடலஸத்³வராங்க³
லக்ஷ்மீந்ரு’ஸிம்ஹ மம தே³ஹி கராவலம்ப³ம் ॥ 23॥
ஶ்ரீ ஶங்கரார்ய ரசிதம் ஸததம் மநுஷ்ய:
ஸ்தோத்ரம் படே²தி³ஹ து ஸர்வகு³ணப்ரபந்நம் ।
ஸத்³யோவிமுக்தகலுஷோ முநிவர்யக³ண்யோ
லக்ஷ்மீந்ரு’ஸிம்ஹ மம தே³ஹி கராவலம்ப³ம் ॥ 24॥
ஶ்ரீமந் ந்ரு’ஸிம்ஹ விப⁴வே க³ருட³த்⁴வஜாய
தாபத்ரயோபஶமநாய ப⁴வௌஷதா⁴ய ।
த்ரு’ஷ்ணாதி³வ்ரு’ஶ்சிக-ஜலாக்³நி-பு⁴ஜங்க³-ரோக³
க்லேஶவ்யயாம ஹரயே கு³ரவே நமஸ்தே ॥ 25॥
இதி ஶ்ரீமத்பரமஹம்ஸபரிவ்ராஜகாசார்யஸ்ய
ஶ்ரீகோ³விந்த³ப⁴க³வத்பூஜ்யபாத³ஶிஷ்யஸ்ய
ஶ்ரீமச்ச²ங்கரப⁴க³வத: க்ரு’தௌ
லக்ஷ்மீந்ரு’ஸிம்ஹகருணாரஸஸ்தோத்ரம் அத²வா
லக்ஷ்மீந்ரு’ஸிம்ஹகராவலம்ப³ஸ்தோத்ரம் ஸம்பூர்ணம் ॥
ஸங்கஷ்டநாஶநம் லக்ஷ்மீந்ரு’ஸிம்ஹஸ்தோத்ரம் (ந்ரு’ஸிம்ஹகோஶ 2 378)

The 25 verses are referred in stotra presented in Appendix 1 of

shodhagangA thesis A Study of Narasimha Cult in Sanskrit Literature

at http://shodhganga.inflibnet.ac.in/handle/10603/109961

The verse numbers are extended from the earlier edition linked

in the information file.

